
 

 

Strongbow Resources-ᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐅᔭᕋᒃᓴᓕᕆᓂᕐᒨᖓᔪᓂᒃ ᕿᓂᖅᑎᓄᑦ 
ᐊᖏᕈᑎᑦ, ᐅᐊᓕᓂᐊᓂᒥᐅᓄᑦ ᕿᑎᕐᒥᐅᓄᑦ ᓄᓇᕗᑦᒥ, ᑐᓴᒐᒃᓴᑦ ᓇᐃᓈᖅᓯᒪᔪᑦ 

             
ᒪᕐᓯ 2003-ᒥ, ᐅᑯᐊ Strongbow Resources-ᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᖏᑦ ᐊᑎᓕᐅᖃᑎᒌᓚᐅᕐᒪᑕ 
ᐅᔭᕋᒃᓴᓕᕆᓂᕐᒨᖓᔪᓂᒃ ᐊᖏᕈᒻᒥᒃ ᐊᑑᑕᐅᓛᕐᑐᒥᒃ ᕿᓂᕈᒻᒥᒃ ᐅᖓᑕᓅᖓᔪᒥᒃ ᐃᒫᒃ ᓄᓇᐅᑉ 
ᐊᖏᓂᖓᓄᑦ 600,000ha ᐃᓄᐃᑦ ᓄᓇᖁᑖᓂ ᐅᐊᓕᓂᐊᓃᑦᑐᒥ ᓄᓇᖓᑦᑕ ᕿᑎᕐᒥᐅᑦ ᓄᓇᕗᑦᒥ. 
ᐊᑑᑎᓛᖅᑐᖅ ᐊᖏᕈᑦ ᐃᓚᖃᓪᓗᓂ ᐃᓘᓐᓇᐃᓐᓂᒃ ᐅᕝᕙᓗᑭᐊᖅ ᐃᓚᖏᓐᓅᖓᓗᓂ ᓄᓇᖁᑎᖓᑦᑕ 
ᐃᓄᐃᑦ ᐃᓗᐃᑦᑑᓗᓂ ᐃᒪᐃᓪᓗᐊᕐᑐᖅ 27 ᐅᐊᓕᓂᐊᓂ ᕿᑎᕐᒥᐅᑦ ᐊᒻᒪᓗ ᐃᓚᒋᓕᐅᑎᓯᒪᓗᓂ 
ᐅᔭᕋᒃᓴᓕᕆᓂᕐᒧᑦ ᐊᕙᑎᓕᕆᓂᖅ ᕿᓂᖅᕕᐅᓂᐅᓴᔪᖅ ᒎᓗᒥᒃ, ᓴᕕᕋᔭᒃᓴᓂᒃ, ᓯᑎᓛᓂᒡᓗ. ᑖᒃᑯᐊ 
Strongbow-ᑯᑦ ᓱᓕ ᐊᐅᓚᑦᓯᒋᐊᖃᒻᒪᑕ ᖃᓄᑐᐃᓐᓇᖅ ᐊᑑᑕᐅᓂᐊᕐᑐᓂᒃ ᓇᓂᓯᒐᓱᐊᕐᓂᕐᒧᑦ ᑕᒪᒃᑯᓂᖓ, 
ᓄᓇᐃᑦ ᐃᓗᐃᑦᑑᓂᕋᖅᑕᐅᔪᑦ ᐊᐅᓚᑦᓯᕕᐅᕙᖕᒪᑕ ᓇᓂᓯᕕᐅᒐᓱᐊᕐᓱᑎᒃ ᑕᐃᒪᖓᓂᑦ, ᓯᕗᖓᒍᑦ 
ᑭᖑᓪᓕᐹᖅᓯᐅᑦ ᐊᑑᑕᐅᓚᐅᕐᑎᓐᓇᒍ ᓄᓇᕗᑦᒥᒃ ᓄᓇᑖᕈᑕᐅᓯᒪᔪᖅ ᐊᖏᕈᑎᖏᑦᑎᒍᑦ. ᑖᒃᑯᐊ Strongbow-
ᑯᑦ ᐸᕐᓇᓯᒪᓕᕐᑐᑦ ᐊᑑᑎᓂᕆᓂᐊᕐᑕᒥᓐᓂᒃ ᑕᒡᕙᓂ ᐊᕐᕌᒍᖓᓂ 2003 ᓇᓂᖃᑦᑕᖅᓯᒪᔭᒥᓐᓂᒃ ᑕᐃᒪᖓᓂᑦ 
ᐊᑑᑎᓂᖃᕈᓐᓇᕐᑐᓂᒃ ᐱᐅᔪᒃᓴᓂᒃ ᑐᓴᒐᒃᓴᓂᒃ ᐊᒃᑐᐊᓂᓕᖕᓄᑦ ᐃᓄᐃᑦ ᓄᓇᖁᑎᖏᓐᓄᑦ 
ᓇᓗᓇᐃᕐᓯᒪᔭᓄᑦ ᐃᓗᐃᑦᑑᑎᓪᓗᒋᑦ ᓱᖅᑯᐃᔭᐃᑦᓯᐊᕐᓂᐊᕐᒪᑕ ᓇᓕᐊᓐᓂᒃ ᐊᑑᑎᓂᖃᓛᖑᒍᓐᓇᕐᑐᓂᒃ 
ᓇᓂᓯᒐᓱᐊᕐᓂᐊᕐᒪᑕ ᐃᓅᓯᕐᓄᑦ ᒪᑭᒪᔾᔪᑕᐅᔪᓐᓇᕐᑐᓂᒃ ᑮᓇᐅᔾᔭᒃᓴᐅᑕᐅᓗᑎᒃ ᐅᔭᕋᒃᓴᑦ ᐱᑕᓖᑦ. 
ᒥᑭᓈᕐᓯᒪᔪᕐᑕᐅᖅ ᐱᓕᕆᔾᔪᑎᒃᓴᖅ ᐸᕐᓇᑕᐅᓯᒪᓕᕐᑐᖅ ᐊᑑᑎᓛᕐᑎᓪᓗᒍ ᐅᕙᓂ ᔪᓚᐃ 2003-ᒥ 
ᐃᓚᖃᓪᓗᓂ ᐅᔭᕋᒃᓴᖅᓯᐅᕐᓂᕐᒧᑦ ᐊᒻᒪᓗ ᓇᓗᓇᐃᔭᐃᔾᔪᑎᓂᒃ ᖃᓄᐃᑦᑑᓪᓚᕆᒻᒪᖔᑕ ᐱᐅᔪᒃᓴᔭᑦ 
ᓇᓗᓇᐃᔭᕐᓗᓂᔾᔪ ᐱᓕᕆᐊᖑᑎᓪᓗᒋᑦ. ᑕᒪᓐᓇ ᐱᓕᕆᔾᔪᑕᐅᓇᔭᕐᑐᖅ ᐃᓚᖃᑐᐃᓐᓇᕆᐊᖃᒻᒥᔪᖅ 
ᐋᕿᒃᓯᐊᕐᓯᒪᓂᖅᓴᓂᒃ ᐱᓕᕆᐊᕆᓗᒋᑦ ᓇᒦᑦᑐᑦ ᓄᓇᒥ ᐲᖅᓯᕕᐅᖃᑦᑕᓂᐊᕐᑐᑦ ᐆᒃᑐᕋᕋᒃᓴᓂᒃ ᓄᓇᔭᓂᒃ 
ᖃᐅᔨᓴᕐᓗᑎᒃ ᐱᑕᖃᒻᒪᖔᑕ ᓯᑎᓛᑕᖃᓲᓂᒃ ᐅᔭᖃᓂᒃ ᐱᓕᕆᕕᐅᑐᐃᓐᓇᕆᐊᓕᖕᓂᒃ ᓯᑎᓛᑕᓕᖕᓄᑦ, 
ᐊᒻᒪᓗ ᓄᓇᖑᐊᓕᐅᕐᓗᑎᒃ ᓄᓇᐅᑉ ᐃᓗᐊᓅᖓᔪᓂᒃ ᐊᒻᒪᓗ ᖃᐅᔨᓴᕐᑕᐅᓗᓂ ᓄᓇᐅᑉ ᐃᓗᐊ 
ᐱᑕᖃᑐᐃᓐᓇᕆᐊᓕᒃ ᒎᓗᓂᒃ ᐊᑑᑎᓂᖃᕈᓐᓇᕐᑐᓂᒃ. ᑕᒪᒃᑯᐊ ᕿᓂᖅᑕᐅᓂᐊᕐᑐᖅ ᓈᒻᒪᓈᕐᐸᑕ, 
ᕿᓚᒥᐅᒐᓗᐊᖅ ᐅᔭᕋᒃᓴᓕᕆᓛᕐᑐᑦ ᐃᑰᑕᕈᑎᓄᑦ ᐊᑐᕐᓗᑎᒃ ᐊᐅᓚᑦᓯᑐᐃᓐᓇᕆᐊᓖᑦ ᑕᒪᒃᑯᓄᖓᖓᔪᓄᑦ 
ᐅᕙᓂ ᐊᐅᒡᒍᓯ 2003-ᒥ ᐅᕝᕙᓗᑭᐊᖅ ᐅᐱᖔᖓᓂ 2004-ᒥ. 
 
ᔪᓚᐃᒥ ᐅᔭᕋᒃᓴᓕᕆᓂᕐᒧᑦ ᐊᑑᑕᐅᓛᕐᑐᖅ ᒫᓐᓇ ᓴᕿᐅᒪᔪᓂ ᐊᐅᓪᓛᖅᓯᒪᓗᑎᒃ ᐃᑲᓂ ᑯᐃᓐ ᓄᓇᖁᑖᓂ. 
ᐱᓕᕆᐊᖑᓛᕐᑐᑦ ᐊᐅᓚᑕᐅᓗᑎᒃ ᐱᓱᖃᑦᑕᕐᓗᑎᒃ, ᐃᖏᕐᕋᕙᒡᓗᑎᒃ ᐃᓄᐃᑦ ᓄᓇᖁᑖᒍᑦ ᐃᓗᑦᑑᓕᖓᔪᑎᒍᑦ 
ᓇᓗᓇᐃᕐᓯᒪᔭᑦ ᖁᓕᒥᒍᓕᒃᑰᖃᑦᑕᕐᓗᑎᒃ. ᐱᓕᕆᔨᒋᔭᐅᓛᕐᑐᑦ ᓯᑕᒪᐅᓗᑎᒃ ᐅᔭᕋᒃᓴᖅᓯᐅᑎᓪᓚᕇᑦ. 
 
ᒥᑭᔪᑦ ᐃᑰᑕᕈᑎᑦ ᐊᑑᑕᐅᑐᐃᓐᓇᕆᐊᖃᒻᒥᔪᑦ ᒎᓗᓯᐅᕐᑐᓄᑦ ᓄᓇᖁᑖᓂ ᐃᓄᐃᑦ ᐃᓗᐃᑦᑑᓕᖓᔪᖅ 
ᓈᓴᐅᑎᓕᒃ CO-20-ᒥᒃ. ᑕᒪᓐᓇ ᐱᓕᕆᓂᐅᓛᖅᑐᖅ ᐊᑑᑕᐅᑐᐃᓐᓇᕆᐊᓕᒃ ᐅᕙᓂ ᐊᐅᒡᒍᓯᒥ ᐊᒻᒪᓗ 
ᕿᓚᒥᒃᑯᑦ ᐅᔭᕋᒃᓴᕐᓯᐅᕐᑎᓄᑦ ᓄᓇᒋᔭᐅᑲᐃᓐᓇᕐᓂᐊᕐᑐᒥᒃ ᓄᓇᖁᑖᓂ ᓇᓗᓇᐃᕐᓯᒪᔭᒥ ᐃᓗᐃᑦᑑᓕᖓᔪᒥ. 
ᐃᑰᑕᕋᔭᖑᐊᕐᑐᑦ ᐱᖓᓱᔪᕐᑐᓂᒃ ᑎᑭᐅᑎᓯᒪᔪᓂᒃ ᖁᓕᓄᑦ ᒥᑭᔫᑎᓂᒃ ᐃᑰᑕᕐᓗᑎᒃ ᓄᓇᒥᒃ ᑕᒪᓐᓇ ᑭᓯᐊᓂ 
ᐊᑑᑎᓂᖃᕋᔭᕐᒪᑦ ᖃᐅᔨᓴᕐᓂᕐᒧᑦ ᐱᑕᖃᒻᒪᖔᖅ ᐱᐅᔪᒃᓴᓂᒃ ᐅᔭᖃᓂᒃ. ᐃᑰᑕᕈᑕᐅᓛᕐᑐᑦ ᓴᓇᕐᕈᑎᑦ ᑭᐊᓂ 
ᐊᑐᕐᓗᒋᑦ ᓯᑎᓛᖅᓯᐅᑏᑦ. ᖁᓕᒥᒎᓕᒃ ᐊᑐᕐᑕᐅᓗᓂ ᓇᓪᓕᐊᓐᓄᑐᐃᓐᓇᖅ ᐃᑰᑕᕆᐊᓕᕋᐃᒍᑎᒃ ᓄᓇᒥ. 
ᐊᑑᑕᐅᓛᕐᑐᖅ ᐃᑰᑕᕐᓂᕐᒧᑦ ᐃᒻᒪᖃᖃᐃ ᐱᓇᓱᐊᕈᓰᒃ ᒪᕐᕉᒃ. ᐱᓕᕆᔨᖃᓪᓗᑎᒃ ᑭᓯᐊᓂ ᐃᑰᑕᕐᓂᕐᒧᑦ 
ᐃᓚᒋᔭᐅᓗᓂ ᖃᖓᑕᔫᕐᑎ ᖁᓕᒥᒍᓕᖕᒧᑦ ᐊᒻᒪᓗ ᓇᓗᓇᐃᔭᐃᔨᒥᒃ ᐱᓕᕆᐊᒃᓴᒥᒃ ᓈᓴᐅᑎᑎᒍᑦ, ᑕᓪᓕᒪᑦ 
ᐃᑰᑕᕐᑏᑦ, ᐊᑕᐅᓯᖅ ᐅᕝᕙᓗᑭᐊᖅ ᒪᕐᕉᒃ ᓄᓇᓕᕆᔩᒃ ᐅᔭᕋᒃᓴᓕᕆᔩᒃ ᐊᒻᒪᓗ ᐊᑕᐅᓯᖅ ᐃᒐᔨ. 
 
ᑕᒪᓐᓇ ᑐᒃᓯᕌᖑᓯᒪᔪᖅ ᐊᑑᑕᐅᔭᕇᑉᐸᑦ ᑭᖑᖓᒍᑦ, ᐊᑑᑕᐅᔪᓕᒫᕕᓃᑦ ᐊᐅᓪᓛᖅᓯᒪᔪᓄᑦ, ᐅᖅᓱᐊᓗᖃᐅᑎᑦ 
ᖃᑦᑕᐅᔭᑦ ᐊᒻᒪᓗ ᐃᑰᑕᕈᑎᑦ (ᐊᑑᑎᔭᕆᐊᖃᑉᐸᑕ) ᓅᑕᐅᓛᖅᑐᑦ ᓄᓇᒥᒃ. ᐊᒃᑕᑯᑦ ᐃᑭᑕᐅᕙᒡᓗᑎᒃ ᓄᓇᒥ, 
ᐃᑭᑕᐅᕙᒡᓗᑎᒃ ᖄᕈᓐᓇᖏᑦᑐᑦ ᐊᒃᑕᑯᑦ (ᐃᓕᕐᓂᑯᑦ ᓴᕕᕋᔭᒥᓃᑦ ᐊᓯᖏᓪᓗ) ᐲᔭᖅᑕᐅᓗᑎᒃ ᓄᐊᑕᐅᓗᑎᒃ. 
ᓴᓗᒻᒪᓴᖅᑕᐅᒌᖅᓯᒪᓕᕐᐸᑦ ᓄᓇ, ᕿᒻᒪᑯᑕᖃᓛᖏᑦᑐᑦ ᓄᓇᒋᔭᐅᑲᐃᓐᓇᕐᑐᒥᓂᕐᒥ. 
  


